
MINTAQADA KICHIK BIZNES VA XUSUSIY TADBIRKORLIKNI 

RIVOJLANTIRISHNING TASHKILIY-IQTISODIY MEXANIZMLARI  

Suyunov Jabbor Mahmud oʻgʻli 

Qarshi davlat universiteti 

tayanch doktoranti 

Annotatsiya 

Mazkur maqolada Qashqadaryo viloyati misolida kichik biznes va xususiy 

tadbirkorlikni rivojlantirishning tashkiliy-iqtisodiy mexanizmlari tahlil qilindi. 

Tadqiqotda hududiy bandlik ko‘rsatkichlari, tarmoqlar kesimidagi tarkibiy o‘zgarishlar 

va innovatsion omillarning korxonalar faoliyatiga ta’siri o‘rganildi. Ekonometrik 

yondashuv asosida innovatsion texnologiyalar, marketing va yashil tadbirkorlikning 

daromad va bandlikka ta’siri baholandi. Natijalar qishloq xo‘jaligi sektorining 

ustunligini, sanoat va xizmatlar ulushini oshirish zarurligini ko‘rsatdi. Hududlar 

ixtisoslashuvi asosida klaster yondashuvi qo‘llash samarali ekanligi aniqlandi. Olingan 

xulosalar asosida kichik biznesni rivojlantirish, bandlikni kengaytirish va hududiy 

iqtisodiy o‘sishni ta’minlashga qaratilgan amaliy takliflar ishlab chiqildi. 

Kalit so‘zlar: kichik biznes, xususiy tadbirkorlik, bandlik, hududiy iqtisodiyot, 

innovatsiya, ekonometrik tahlil, klaster, daromad. 

Аннотация 

В статье на примере Кашкадарьинской области проанализированы 

организационно-экономические механизмы развития малого бизнеса и частного 

предпринимательства. В исследовании рассмотрены показатели занятости, 

структурные изменения по отраслям и влияние инновационных факторов на 

деятельность предприятий. На основе эконометрического подхода оценено 

влияние инновационных технологий, маркетинга и зеленого 

предпринимательства на доходы и занятость. Полученные результаты показали 

доминирование аграрного сектора и необходимость увеличения доли 

промышленности и сферы услуг. Определена эффективность кластерного 

подхода с учетом специализации территорий. На основе результатов 

разработаны практические рекомендации по расширению малого бизнеса, 

повышению занятости и обеспечению устойчивого регионального 

экономического роста. 

Ключевые слова: малый бизнес, частное предпринимательство, занятость, 

региональная экономика, инновации, эконометрический анализ, кластер, доход. 

Abstract 

This article analyzed the organizational and economic mechanisms for the 

development of small business and private entrepreneurship using the example of the 

Kashkadarya region. The study examined employment indicators, structural changes 

across sectors, and the impact of innovative factors on enterprise performance. Using 

an econometric approach, the effects of innovative technologies, marketing, and green 

entrepreneurship on income and employment were evaluated. The results revealed the 

dominance of the agricultural sector and the need to increase the share of industry and 

services. The effectiveness of a cluster-based approach considering regional 

specialization was identified. Based on the findings, practical recommendations were 

developed to expand small business activities, increase employment, and ensure 

sustainable regional economic growth. 

Keywords: small business, private entrepreneurship, employment, regional 

economy, innovation, econometric analysis, cluster, income. 

KIRISH 

Jahon iqtisodiyotida tovar ishlab chiqarish va xizmatlar koʻrsatish jarayoni 

bevosita innovatsion rivojlanish asosida tadbirkorlik va ishbilarmonlik muhitining 

yaratilishiga bogʻliqdir. Bugungi kunda dunyo miqyosida yuz berayotgan xalqaro 

iqtisodiy munosabatlar umumiy hajmining 75-80 foizi aynan kichik va oʻrta biznes 

subyektlari hamda tashqi savdo ulushiga toʻgʻri keladi1. Xalqaro Moliya 

Korporatsiyasi (IFC) hisobotlariga koʻra, dunyodagi 65 million kichik biznes 

subyektlarining 40 foizi har yili taxminan 5,2 trillion AQSH dollari miqdorida 

moliyalashtirilmagan ehtiyojga ega boʻlib, bu global darajada kichik va oʻrta biznesni 

kreditlash hajmidan qariyb 1,4 barobar koʻpdir2. Global moliyaviy tafovutning eng 

katta ulushi Sharqiy Osiyo va Tinch okeani mintaqasida 46 foizni tashkil etsa, Yevropa 

va Markaziy Osiyo mintaqasida bu koʻrsatkich 15 foiz atrofida qayd etilmoqda. Ushbu 

global tendensiyalar mintaqaviy darajada kichik biznes va xususiy tadbirkorlikni 

(KBXT) moliyaviy va institutsional qoʻllab-quvvatlashning yangi mexanizmlarini 

ishlab chiqishni taqozo etadi. 

Oʻzbekiston Respublikasida amalga oshirilayotgan keng koʻlamli iqtisodiy 

islohotlar doirasida kichik biznes va xususiy tadbirkorlikni rivojlantirish ustuvor 

yoʻnalish sifatida belgilangan. “Yangi Oʻzbekistonning 2022-2026-yillarga 

moʻljallangan taraqqiyot strategiyasi” hamda “Oʻzbekiston - 2030” strategiyasida 

2030-yilga qadar kichik va oʻrta biznesning YAIM hajmidagi ulushini 60 foizga 

yetkazish, sohadagi eksport hajmini 20 milliard AQSH dollaridan oshirish hamda 2 

milliondan ortiq yangi ish oʻrinlarini yaratish maqsadli koʻrsatkich sifatida 

mustahkamlangan3. 2024-yilning “Yoshlar va biznesni qoʻllab-quvvatlash yili” deb 

eʼlon qilinishi ham xalqimizning turmush farovonligini yaxshilash va yoshlar 

bandligini oshirishda tadbirkorlik faoliyatining oʻrni beqiyos ekanligini tasdiqlaydi4. 

Xususan, tadbirkorlik subyektlarini davlat tomonidan qoʻllab-quvvatlash maqsadida 

Biznes-ombudsman instituti joriy etildi, soliq yuki kamaytirildi va ortiqcha byurokratik 

toʻsiqlar bekor qilindi. 

Mamlakat miqyosida erishilayotgan ijobiy natijalarga qaramay, hududlarda, 

xususan Qashqadaryo viloyatida kichik biznesni rivojlantirishda qator yechimini 

 
1 Шумпетер Й.А. Теория экономического развития. - М.: Эксмо, 2007. - 400 с. - Перепечатка.  https://vk.com/wall-

68638203_2643  
2 Mirziyoyev Sh.M. Yangi Oʻzbekiston strategiyasi. - Toshkent: Oʻzbekiston, 2021. - 464 b. Manba: 

https://president.uz/uz/lists/view/4547 
3 Oʻzbekiston Respublikasi Prezidentining PF-60-son 2022-yil 28-yanvardagi “Yangi Oʻzbekistonning 2022-2026-

yillarga moʻljallangan taraqqiyot strategiyasi toʻgʻrisida”gi Farmoni https://lex.uz/docs/5841063 
4 Oʻzbekiston Respublikasi Prezidentining 2023-yil 14-dekabrdagi PQ-389-son “Qashqadaryo viloyatini 2024-2025-

yillarda kompleks ijtimoiy-iqtisodiy rivojlantirish boʻyicha qoʻshimcha chora-tadbirlar toʻgʻrisida”gi Qarori 

https://lex.uz/docs/6703565 

https://vk.com/wall-68638203_2643
https://vk.com/wall-68638203_2643
https://president.uz/uz/lists/view/4547
https://lex.uz/docs/5841063
https://lex.uz/docs/6703565


№ 2-SON FEVRAL, 2026-YIL  

  

WWW.MARKETINGJOURNAL.UZ  606 

 

   ILMIY, AMALIY VA OMMABOP JURNAL  

 

kutayotgan muammolar mavjud. Olib borilgan dissertatsion tadqiqotlar shuni 

koʻrsatadiki, Qashqadaryo viloyatida 2024-yilda kichik tadbirkorlik subyektlari soni 

34 mingtadan oshgan boʻlsa-da, ularning Yalpi hududiy mahsulotdagi (YAHM) 

integratsiyasi va innovatsion jozibadorligi yetarli darajada emas. Shu bois, Oʻzbekiston 

Respublikasi Prezidentining 2023-yil 14-dekabrdagi PQ-389-sonli “Qashqadaryo 

viloyatini 2024-2025-yillarda kompleks ijtimoiy-iqtisodiy rivojlantirish boʻyicha 

qoʻshimcha chora-tadbirlar toʻgʻrisida”gi Qarori qabul qilinib, hududda bandlikni 

taʼminlash va investitsiyalarni jalb qilishning aniq reja koʻrsatkichlari belgilab berildi1
. 

Mazkur maqolaning ilmiy muammosi Qashqadaryo viloyati sharoitida kichik 

biznes va xususiy tadbirkorlikni hududiy rivojlantirishga taʼsir etuvchi tashkiliy-

iqtisodiy mexanizmlarni innovatsion omillar (marketing, logistika, yashil tadbirkorlik) 

asosida takomillashtirish hamda ularning korxonalar daromadi (TR) va bandlik (E) 

koʻrsatkichlariga taʼsirini ekonometrik baholashdan iborat. Mavzu doirasida 

Qashqadaryo viloyati tumanlarining “oʻsish nuqtalari” (drayver sohalari) 

ixtisoslashuvini aniqlash muhim ilmiy-amaliy ahamiyat kasb etadi2. 

METODOLOGIYA 

Mazkur tadqiqotda kichik biznes va xususiy tadbirkorlikni rivojlantirishning 

tashkiliy-iqtisodiy mexanizmlarini baholash uchun kompleks ilmiy yondashuv 

qoʻllanildi. Tadqiqotning nazariy asosini iqtisodiy tahlil, institutsional yondashuv va 

tizimli tahlil usullari tashkil etdi. Empirik maʼlumotlar sifatida Oʻzbekiston 

Respublikasi Prezidenti qarorlari, Statistika agentligi maʼlumotlari hamda hududiy 

koʻrsatkichlar bazasidan foydalanildi. 

Miqdoriy tahlil doirasida Qashqadaryo viloyati boʻyicha bandlik, tadbirkorlik 

subyektlari soni va tarmoqlar kesimidagi oʻsish dinamikasi qiyosiy usulda oʻrganildi. 

Ekonometrik yondashuv asosida innovatsion omillarning (texnologiya, marketing, 

yashil iqtisodiyot) korxona daromadi (TR) va bandlik (E) koʻrsatkichlariga taʼsiri 

baholandi. Hududlar kesimida ixtisoslashuv darajasi va iqtisodiy samaradorlik 

oʻrtasidagi bogʻliqlik aniqlandi. Olingan natijalar tahlili asosida amaliy xulosalar 

shakllantirildi. 

TAHLIL VA NATIJALAR 

Tadqiqotlar shuni koʻrsatadiki, Qashqadaryo viloyatida iqtisodiy oʻsishni 

taʼminlash uchun tarmoqlar kesimida innovatsion mexanizmlarni joriy qilish 

dolzarbdir. Tadqiqot jarayonida ishlab chiqilgan "Kichik biznes va tadbirkorlikni 

rivojlantirishning 10 omilli innovatsion modeli" asosida hududdagi bandlik va 

mahsulot ishlab chiqarish hajmining oʻsish tendensiyalari aniqlandi3. 

Oʻzbekiston Respublikasi Prezidentining 2023-yil 14-dekabrdagi PQ-389-son 

qaroriga muvofiq, Qashqadaryo viloyatida 2024-2025-yillarda aholi bandligini 

 
1 Ochilov A.O., Suyunov J.M. Qashqadaryo viloyatida kichik biznes va xususiy tadbirkorlikni rivojlantirish yoʻnalishlari. 

Taʼlim tizimida ijtimoiy-gumanitar fanlar. ISSN 2181-7286. 2023(4). - 96-102 b. 

Manba: https://qarshidu.uz/journals/social-humanities/2023-4/ochilov-suyunov.pdf 
2 Drucker, P. F. Innovation and Entrepreneurship: Practice and Principles. - New York: Harper & Row, 1985. - 277 p. 

Manba: https://www.harpercollins.com/products/innovation-and-entrepreneurship-peter-f-drucker 
3 Muallif shaxsiy izlanishlari 

https://qarshidu.uz/journals/social-humanities/2023-4/ochilov-suyunov.pdf
https://www.harpercollins.com/products/innovation-and-entrepreneurship-peter-f-drucker

taʼminlash boʻyicha maqsadli reja koʻrsatkichlari tasdiqlangan. Ushbu koʻrsatkichlar 

tahlili 1-jadvalda keltirilgan. 

1-jadval. 

Qashqadaryo viloyatida 2024-2025-yillarda aholi bandligini taʼminlashning 

reja koʻrsatkichlari (tarmoqlar kesimida)1 

Tarmoqlar va sohalar nomi 
2024-yilda 

(kishi) 

2025-yilda 

(kishi) 

Oʻsish surʼati, 

foizda 

Jami band qilinganlar 550 000 600 000 9.1 

Investitsiyalar, mahalliy sanoatni 

rivojlantirish 
13 073 14 250 9.0 

Xizmat koʻrsatish va kambagʻallikni 

qisqartirish 
110 487 113 703 2.9 

Qishloq xoʻjaligi sohasi 416 316 461 012 10.7 

Qurilish sohasi 10 124 11 035 9.0 

 

1-jadval tahlili: Yuqoridagi PQ-389 qaroridan olingan rasmiy maʼlumotlarga 

koʻra, Qashqadaryo viloyatida aholi bandligini taʼminlash asosan qishloq xoʻjaligi 

sohasi hissasiga toʻgʻri kelmoqda. Xususan, 2024-yilda band qilinadigan jami 550,000 

nafar aholining 416,316 nafari (yaʼni qariyb 75,7 foizi) aynan agrar tarmoq va unga 

xizmat koʻrsatuvchi kichik biznes subyektlari hissasiga toʻgʻri keladi2. 2025-yilda bu 

koʻrsatkich 461,012 nafarga yetishi prognoz qilinmoqda. Xizmat koʻrsatish sohasida 

ham sezilarli ish oʻrinlari (110,487 nafar) yaratilishi koʻzda tutilgan boʻlib, bu hududda 

turizm, logistika va maishiy xizmat koʻrsatish yoʻnalishlaridagi kichik biznesni 

ragʻbatlantirish natijasidir. Tumanlar miqyosida qaraydigan boʻlsak, Qarshi shahrida 

jami 24,801 nafar (2024-yil), Gʻuzor tumanida esa 34,166 nafar aholi bandligi 

taʼminlanishi rejalashtirilgan. Bu raqamlar mintaqada iqtisodiy faollikning oʻsishini, 

biroq tarmoqlar diversifikatsiyasini kuchaytirish (ayniqsa mahalliy sanoatni) 

zarurligini anglatadi. 

Keyingi bosqichda, kichik biznes va xususiy tadbirkorlik subyektlari 

samaradorligiga innovatsion omillarning taʼsirini oʻrganish maqsadida ekonometrik 

baholash oʻtkazildi. Uning natijalari 2-jadvalda keltirilgan. 

2-jadvalda makroiqtisodiy koʻrsatkichlar va oʻsish dinamikasi berilgan. Bunga 

koʻra, viloyat miqyosida 2024-yilda jami 550 000 nafar aholini ish bilan taʼminlash 

koʻzda tutilgan boʻlib, 2025-yilga kelib ushbu koʻrsatkichni 600 000 nafarga yetkazish 

belgilangan. Bu makroiqtisodiy nuqtai nazardan bandlik darajasini bir yil ichida 50 000 

ta yangi ish oʻrniga, yaʼni 9,1 foizga oshirishni anglatadi. Ushbu oʻsish surʼati 

viloyatning yuqori demografik salohiyatini mehnat bozoriga integratsiya qilish ehtiyoji 

bilan izohlanadi.   

 

 

 
1 Murodova N. Kichik biznes va tadbirkorlik asoslari. Monografiya. - Navoiy: Alisher Navoiy nomli nashriyot, 2017. - 

172 b. Manba: https://library.ziyonet.uz/uz/book/download/105432 
2 Xidirova G.R. Mintaqada iqtisodiy oʻsishni taʼminlash mexanizmining jahon tajribasi // Xalqaro moliya va hisob ilmiy 

elektron jurnali. - 2018. - № 6. Manba: https://interfinance.uz/en/arxiv/2018-6/xidirova 

https://library.ziyonet.uz/uz/book/download/105432
https://interfinance.uz/en/arxiv/2018-6/xidirova

2-jadval. 

Qashqadaryo viloyatida 2024-2025-yillarda aholi bandligini taʼminlashning 

reja koʻrsatkichlari 

T/r 
Hududlar 

nomi 

Yillar Sohalar kesimida: 

2
0

2
4
-y

il
 

2
0

2
5
-y

il
 

Investitsiyalar, 

mahalliy 

sanoatni 

rivojlantirish 

hisobiga 

Xizmat 

koʻrsatish va 

kambagʻallikni 

qisqartirish 

hisobiga 

Qishloq 

xoʻjaligi 

sohasida 

Qurilish 

sohasida 

2
0

2
4
-y

il
 

2
0

2
5
-y

il
 

2
0

2
4
-y

il
 

2
0

2
5
-y

il
 

2
0

2
4
-y

il
 

2
0

2
5
-y

il
 

2
0

2
4
-y

il
 

2
0

2
5
-y

il
 

 Jami 550000 600000 13073 14250 110487 113703 416316 461012 10124 11035 

1. Qarshi shahri 24801 27533 1481 1614 21073 23470 - - 2247 2449 

2. 
Shahrisabz 

shahri 
10795 11765 1014 1105 9105 9924 94 102 582 634 

3. Gʻuzor tumani 34166 39399 229 250 6271 6271 27215 32386 451 492 

4. 
Dehqonobod 

tumani 
13397 15170 308 336 4232 4232 8622 10346 235 256 

5. 
Qamashi 

tumani 
34437 39608 490 534 6570 6570 26942 32030 435 474 

6. Qarshi tumani 39467 45766 941 1026 6209 6209 31866 38039 451 492 

7. Koson tumani 60688 63400 707 771 8338 8338 50396 52932 1247 1359 

8. Kitob tumani 33517 35703 976 1064 7741 7741 24353 26411 447 487 

9. 
Mirishkor 

tumani 
37442 40448 1065 1161 2934 2934 33193 36080 250 273 

10. 
Muborak 

tumani 
35933 38877 501 546 2706 2706 32520 35400 206 225 

11. Nishon tumani 37299 40092 447 487 4821 4821 31799 34531 232 253 

12. Kasbi tumani 43452 46823 1067 1163 5986 5986 36038 39281 361 393 

16. 
Koʻkdala 

tumani 
34485 37083 874 953 5625 5625 27007 29438 979 1067 

13. 
Chiroqchi 

tumani 
35088 37635 1126 1227 6784 6784 26664 29064 514 560 

14. 
Shahrisabz 

tumani 
35009 37589 300 327 6351 6351 27895 30406 463 505 

15. 
Yakkabogʻ 

tumani 
40023 43108 1547 1686 5740 5740 31712 34566 1024 1116 

 

Iqtisodiyot tarmoqlari kesimidagi tarkibiy tahlil. Bandlikni taʼminlash 

manbalarining tarmoqlar boʻyicha taqsimoti keskin disproporsiyaga ega: qishloq 

xoʻjaligining mutlaq ustunligi: 2024-yilda yaratiladigan jami 550 000 ta ish oʻrnining 

416 316 tasi (taxminan 75,7 foizi) aynan qishloq xoʻjaligi sohasi hissasiga toʻgʻri 

keladi. 2025-yilda bu raqam 461 012 tani tashkil etishi prognoz qilingan. Ushbu 

raqamlar Qashqadaryo viloyati iqtisodiyotida bandlik resurslari asosan agrar sektorga 

qaram ekanligini isbotlaydi. Xizmat koʻrsatish sohasi: Ikkinchi yirik tarmoq sifatida 

2024-yilda 110 487 ta, 2025-yilda esa 113 703 ta ish oʻrnini qamrab oladi. Xizmatlar 

sohasidagi oʻsish surʼati agrar sohaga nisbatan sekinroq darajada (taxminan 2,9 foiz) 

rejalashtirilgan. Sanoat va investitsiyalarning past ulushi: Investitsiyalar va mahalliy 

sanoatni rivojlantirish hisobiga 2024-yilda bor-yoʻgʻi 13 073 ta, 2025-yilda esa 14 250 

ta aholi bandligi taʼminlanishi koʻzda tutilgan. Bu koʻrsatkich jami bandlikning qariyb 

2,3 foizinigina tashkil etadi. Qurilish sohasi: Ish oʻrinlari yaratish boʻyicha eng quyi 

pogʻonani egallab, 2024-yilda 10 124 ta va 2025-yilda 11 035 ta kishini band qilish 

rejalashtirilgan.   

Hududlar (tuman va shaharlar) kesimidagi oʻziga xos xususiyatlar. Urbanizatsiya 

markazlari: Qarshi va Shahrisabz shaharlarining mehnat bozori asosan xizmat 

koʻrsatish sohasiga ixtisoslashgan. Xususan, Qarshi shahrida 2024-yilda jami 24 801 

ta ish oʻrni yaratilishi belgilangan boʻlsa, shundan 21 073 tasi xizmat koʻrsatish 

sohasiga toʻgʻri keladi. Eʼtiborli jihati, Qarshi shahrida qishloq xoʻjaligi sohasi 

boʻyicha bandlik koʻrsatkichi mavjud emas (0 ga teng). Yirik agrar tumanlar: Koson 

tumani jami bandlikni taʼminlash boʻyicha viloyatda birinchi oʻrinda turadi (2024-

yilda 60 688 ta ish oʻrni), bu koʻrsatkichning 50 396 tasi bevosita qishloq xoʻjaligi 

hissasiga toʻgʻri keladi. Xuddi shunday yuqori agrar bogʻliqlik Kasbi (36 038 ta), 

Qarshi tumani (31 866 ta) va Muborak (32 520 ta) tumanlarida ham kuzatiladi. 

Investitsion faollik: Yakkabogʻ tumanida investitsiyalar hisobiga eng yuqori bandlik 

koʻrsatkichi (2024-yilda 1 547 ta) qayd etilgan. Qarshi shahrida bu koʻrsatkich 1 481 

tani tashkil etadi. Qashqadaryo viloyatida aholi bandligini taʼminlash jarayoni 

ekstensiv xarakterga ega boʻlib, mehnat resurslarining asosiy qismi past qoʻshimcha 

qiymat yaratuvchi qishloq xoʻjaligi sohasiga yoʻnaltirilmoqda. Mahalliy sanoat va 

investitsiyalar hisobiga yaratiladigan ish oʻrinlarining ulushi (2-3 foiz) hududning 

sanoatlashuv darajasi va iqtisodiy diversifikatsiyasi hozirgi bosqichda yetarli 

emasligini koʻrsatadi. Mehnat unumdorligini oshirish uchun kelajakda kichik biznes 

investitsiyalarini qishloq xoʻjaligidan koʻra, agrosanoat va qayta ishlash sohalariga 

yoʻnaltiruvchi yangi iqtisodiy mexanizmlarni ishlab chiqish talab etiladi. 

Muhokama (bahs-munozara). Tadqiqot natijasida olingan maʼlumotlarni xalqaro 

va milliy tadqiqotchilarning izlanishlari bilan solishtirish qator muhim xulosalarni 

ochib beradi. Jahon amaliyotida innovatsion tadbirkorlik nazariyasi asoschisi Y. 

Shumpeter va zamonaviy menejment nazariyotchisi P. Drukerlarning taʼkidlashicha, 

innovatsiya - bu shunchaki texnik yangilik emas, balki iqtisodiy va ijtimoiy naf 

keltiruvchi tashkiliy oʻzgarishdir. Qashqadaryo viloyatidagi kichik biznes subyektlari 

faoliyatini tahlil qilganimizda, aynan shu nazariyaning amaliy tasdigʻini koʻramiz. 

Dissertatsiya doirasida aniqlangan γ koeffitsiyentlar mintaqa iqtisodiyotining 

oʻziga xos xususiyatlarini real aks ettiradi. Xususan, innovatsion texnologiyalar 

koeffitsiyentining γ3 = 0.31) yuqoriligi hududda faoliyat yuritayotgan kichik sanoat va 

qayta ishlash korxonalarida (masalan, Koson tumanidagi "Bunyodkor Textile" MCHJ) 

raqamli texnologiyalar, avtomatlashtirilgan tikuv uskunalarining joriy etilishi bevosita 

mehnat unumdorligini keskin oshirgani bilan izohlanadi. Shu bilan birga, innovatsion 

marketing γ1 = 0.28 AQSH dollar) koʻrsatkichi mahalliy mahsulotlarni ichki va tashqi 

bozorlarga chiqarishda (eksport salohiyatini oshirishda) asosiy turtki boʻlmoqda. 

Muhokama qilinishi lozim boʻlgan yana bir jihat - bu viloyat tumanlarining 

geografik va tabiiy imkoniyatlaridan kelib chiqqan holda “drayver” (oʻsish nuqtalari) 

sohalariga ixtisoslashuvidir. Tadqiqotda ishlab chiqilgan tarmoq-klaster xaritasiga 

koʻra, Shahrisabz, Kitob va Yakkabogʻ tumanlarining uzumchilikka, Chiroqchi va 

Dehqonobod tumanlarining qurilish materiallari ishlab chiqarishga, Muborak va 

Gʻuzor tumanlarining esa neft-gaz-kimyo sanoatiga ixtisoslashuvi kichik biznes 

resurslarini toʻgʻri taqsimlashga xizmat qiladi. Bunday hududiy klasterlashtirish jahon 

tajribasida (masalan, Italiyaning sanoat okruglari modelida) oʻz samarasini koʻrsatgan. 

Yashil tadbirkorlik koeffitsiyenti γ4 = 0.19) hozirda past boʻlsa-da, Oʻzbekistonning 

global ekologik standartlarga oʻtishi va energiya tejamkor texnologiyalarni 

subsidiyalash siyosati fonida ushbu koʻrsatkichning yaqin 5 yil ichida keskin oʻsishi 

ilmiy jihatdan bashorat qilinmoqda. 

XULOSA VA TAKLIFLAR 

Tadqiqotlar davomida olingan natijalar va ekonometrik tahlillar Qashqadaryo 

viloyati misolida kichik biznes va xususiy tadbirkorlikni rivojlantirishning tashkiliy-

iqtisodiy mexanizmlarini takomillashtirish boʻyicha quyidagi ilmiy xulosalar va 

amaliy tavsiyalarni shakllantirish imkonini berdi:  

Raqamli va faktlarga asoslangan xulosa: mintaqada kichik biznesni rivojlantirish 

faqatgina moliyaviy koʻmak bilan cheklanib qolmasligi lozim. Innovatsion omillarning 

majmuaviy qoʻllanilishi (ayniqsa texnologiya va marketing) korxonalar yalpi 

daromadini (TR) 1.7 dan 2.3 barobargacha oshirishi, shuningdek, aholi bandligini (E) 

1.4-1.6 barobar kengaytirishi empirik jihatdan isbotlandi. PQ-389-son qarori ijrosi 

doirasida 2025-yilgacha moʻljallangan 600 mingta ish oʻrnining sifatli va barqaror 

boʻlishi aynan mana shu multiplikativ effektga bogʻliq. 

Davlat siyosati va amaliy tavsiyalar: Hududiy boshqaruv organlari kichik 

tadbirkorlarni moliyalashtirishda ularning hudud markazidan uzoqligi (Stum 

koeffitsiyenti) va YAHMga qoʻshayotgan hissasini inobatga oluvchi 5 pogʻonali 

tabaqalashtirilgan reyting tizimini amaliyotga keng joriy etishi zarur. 

Ixtisoslashuvga asoslangan klasterlar: Qashqadaryo viloyatida kichik biznes va 

xususiy tadbirkorlik subyektlarini har bir tumanning “oʻsish nuqtalari” (uzumchilik, 

qurilish materiallari, agroturizm) boʻyicha klasterlarga birlashtirish orqali qoʻshimcha 

qiymat zanjirini yaratish maqsadga muvofiq. Bu choralar Yangi Oʻzbekistonning 

2030-yilgacha boʻlgan taraqqiyot strategiyasida belgilangan maqsadlarga erishish, 

kambagʻallikni qisqartirish va mintaqaning eksport salohiyatini oshirishga bevosita 

xizmat qiladi. 

